
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది


సుట్టుశిమ్మ శీకటున్న ఊట నీటి పాటలింటూ

బాయిమోటర సాటరొత్తేవు

పంటసేలకు నీళ్ళుదాపి పరవశించేవు                                ॥జీతగాడు॥



పొలందిరిగి సూసెటందుకు వొరం మీద ఉరికి ఉరికి

బొక్కబోర్ల జారిపడితే అమ్మ అయ్యను దల్సుకుంటు

నీరుబారిన జాడ జూస్తావు

దేవుండ్ల దిడ్తూ ఎలుకరాజుల గండ్లు మూస్తావు

సుట్టుఎవరు తోడులేక కంటినిండా కునుకు రాక

పురుగు బూషి దాగి ఉండే తలములోనే ముడ్సుకొని

ముతకదుప్పటి గప్పుకుంటావు

పడుగుమీద కుక్కపిల్లయ్ ఒదిగిపంతావు                             
॥జీతగాడు॥



మోటకింది పౌడుకంటి స్థంబమెక్కి కూతబెడితే

అదునుజూసి శెనిగశేలనక్కబావ ఊల బెడితే

బీడిముక్కే ధైర్యమిచ్చేనా

అగ్గిజూసి కొరివిదయ్యం బారిపొయ్యెనా

ఆరోజులన్ని మాయమాయె మాయమాటల గారడాయె

కూలీరేటు బెరిగిపోయిన కూటికీ గతిలేకపాయె

బావులన్నీ ఎండిపోయేనా

తమ్ముడా ఈ బోరుబావులు అధికమయ్యేనా                         
॥ జీతగాడు॥



కారెంటు తిప్పలాయె ఎప్పుడొస్తదో తెలువదాయె

కల్లబొల్లి మాటలాయె కనికరించని సర్కరాయే

ఆ పంటసేలే మాయమయ్యేనా

ఇయ్యాల నీకు పత్తి మందుల పాలబువ్వేనా

గొడ్డుగొదా అంతరించే అన్ని పనులకు యంత్రమొచ్చె

నీతి దప్పిన రాజ్యమయ్య నిలువ నీడా లేకపాయే

తెలంగాణ తెచ్చుకుంటేనే ఒరి తప్పుడా నీ తిప్పలన్నీ తీరిపోతయిరా

పొడిసేటి పొద్దు నువ్వేరో మా తమ్ముడా నువ్ పోరుజెండాలెత్తుకోవేరో






93






అంబటి వెంకన్న పాటలు













[image: ]

[image: ]

"https://te.wikisource.org/w/index.php?title=పుట:Ambati_Venkanna_Patalu_-2015.pdf/93&oldid=354636" నుండి వెలికితీశారు

		 ఈ పేజీలో చివరి మార్పు 2 జూన్ 2021న 23:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

